
நன்கொடை: ரூ.150/- 



படையல்…

வீரத்தமிழ்மகன் முத்துக்குமரனைக் கண்டெடுத்த  
புலவர் தமிழ்மாறன் அவர்களுக்கு...



பதிப்புரை

தமிழீழ விடுதலைப் ப�ோராட்டத்தின் வரலாற்றுப் பதிவின் 
முன்வரிசையில் தனது ஈடு இணையற்ற தியாகத்தால்  தாய்த் 
தமிழ்நாட்டின் முத்துக்குமரன் தனக்கென தனி இடத்தை 
பெற்றுள்ளார். தமிழ்நாட்டையும் தமிழீழத்தையும் உணர்வால் 
இணைத்தவர் ஈகி முத்துக்குமரன். வீரத்தமிழ்மகன் முத்துக்குமரன் 
பற்றவைத்த நெருப்பு தமிழினத்தின் தேசிய இன ஒர்மைக்கும் 
மீட்சிக்கும் எழுச்சிக்கும் இட்ட எரிமலை வெடிப்பு என்பதில் 
யாருக்கும் ஐயமில்லை.   

உயிராயுதம் ஏந்திய முத்துக்குமரனின் எரிமலை நெஞ்சில் 
ஊற்றெடுத்து, அவரது நாட்குறிப்பேட்டில் (கவி சிற்றேடு என அவர் 
அதனை குறிப்பிடுகிறார்)  நிரம்பிய கவிதைகளே “தற்செயலாக 
இடறப்பட்டால் மகிழ்வேன்” என்ற பெயரில் கவிதைத் த�ொகுப்பாக 
வெளிவந்துள்ளது. 

ப�ொதுவுடைமை சிந்தனையாளனாக – பண்பாளராக – தமிழின 
ப�ோராளியாக – தமிழீழ உணர்வாளனாக – சாதி மறுப்பாளனாக 
அறியப்படும் முத்துக்குமரனை இலக்கியவாதியாக, வாசிப்பாளனாக, 
கவியாக இந்நூலை பார்த்து, படித்த பின் நீங்களும் உணரலாம். 
களத்தில் மட்டுமல்ல... கவிதை வழியாகவும் உயிர்க்கொடையாளர் 
முத்துக்குமரன் ப�ோராடினார் என்பதை அறியலாம். 

முத்துக்குமரனின் உள்ளத்துறைந்த தமிழறத்திற்கும் மறத்திற்கும் 
சான்றான அவரது கவிதைகளை நூலாக இன்னும் சில காலம்  
கழித்தே க�ொண்டுவர திட்டமிட்டிருந்தோம். ஆனால், முத்துக்குமரனை 
நேசிக்கிறவர்கள் அவரது பதினைந்தாம் ஆண்டு வீரவணக்க 
நினைவுநாளிலேயே அவரது எழுத்தை த�ொகுப்பாக க�ொண்டுவர 
வேண்டுமென விரும்பினர். அப்படியாக க�ொண்டுவந்தால் சிறப்பாக 
இருக்கும் என நம்பினர். அதன் முக்கியத்துவத்தை உணர்ந்தே 
“தற்செயலாக இடறப்பட்டால் மகிழ்வேன்” என்ற பெயரில் 
அவரது கவிகளை தமிழி பதிப்பகம் த�ொகுத்தது. தற்போது 



அதனை நூல் வடிவில் வெளியிடுகிறது. தமிழி பதிப்பகத்தின் 
இம்முயற்சிக்கு அனுமதி அளித்த அவரது தங்கை தமிழரசி, 
மைத்துனர் கருக்குவேல்ராஜன் ஆகிய�ோருக்கும் நூலை வெளியிட 
உறுதுணையாக இருந்த தமிழ்த்திரு. த.வெள்ளையன், பெரியவர் 
ல�ோகு அய்யப்பன், த�ோழர் தியாகு, இயக்குநர் புகழேந்தி 
தங்கராஜ், ஐயா முகிலன் தமிழ்மணி,  த�ோழர்கள் செல்வராஜ் 
முருகையன், இளவேனில் – டேவிட் பெரியார் – பிரபாகர் – 
தயாளன் – வேலு வாத்தியார் – சேகர், சேனாதிபதி, ரமணிகாந்தன், 
காந்தி கணேஷ், துரைமாணிக்கம், இளவரசன் அப்பு, வேலன், 
பகுத்தறிவு ப�ொய்யாம�ொழி, சுரேஷ் தமிழன், ஜீவா, ஆர்த்தி, 
�ல் வடிவமைப்பாளர் ராம்குமார், ஓவியர் ப்ரியன் உள்ளிட்ட 
அனைவருக்கும் நன்றி.  

- தமிழி பதிப்பகத்தார் 

முத்துக்குமரனின் கையெழுத்தில்...



கவிஞரின் உரை

காரிகை கற்றுக் 
கவி பாடுவதினும் 
பேரிகை க�ொட்டிப் 
பிழைப்பது நன்று – என்பர். 

இதுதான் கவிஞனின் நிலைமை. 

எனக்கு 
காரிகை தெரியாது.
பேரிகை பார்த்ததே இல்லை.
கவிதை என்னவென்றே தெரியாது.

ஆனால், 
மக்களைத் தெரியும்-
அவர்களின் 
வலிகள் தெரியும்- 
அதை நீக்க 
வலிகள் தெரியவில்லை.

ஆகவே, 
பதிவு செய்ய முயல்கிறேன்.
இதில் 
யாராவது 
தற்செயலாகவாவது இடறப்பட்டால் – மகிழ்வேன்.

- கு.முத்துக்குமரன் என்ற தமிழரசன்  



ப�ோராளியின் மரணம் 

என் 
கண்ணைத் த�ோண்டி,
அமிலம் ஊற்றி,
காலை வெட்டி,
கையை உடைத்து, 
குடலைக் கிழித்து,
சதையை அறுத்து,
என்னைக் க�ொன்றுவிட்டதாக 
மார்த்தட்டி
எகத்தாளம் செய்யும் 
என் இனிய எதிரியே
நீ அறிவாயா? 
ப�ோராளியின் வாழ்வைவிட 
மரணம் 
அதிகமாகவே சாதிக்கும்! 

திலீபா...!

உயிருக்கு நீ தந்த 
மரியாதையை 
உலகத்தின் வரலாற்றில் 
வேறெவனும் தந்ததில்லை...
சாவிலும் வாழ்பவன்
நீ மட்டுமே! 
தமிழன் தலை இனி 
நிமிர்ந்தே இருக்கும்... 
காலுக்குக் கீழே 
வேராய் நீ 
உறைந்து விட்டதால்...



மே நாள் 

உழைப்பதற்குக்  
கைகள் மட்டுமே 
க�ொண்டிருக்கும் 
த�ொழிலாள வர்க்கத்திற்கு 
உரிமைகளை 
உரக்க கேட்க 
வாய் புதிதாக 
வாய்த்த திருநாள்!

வாஸ்து

குளியலறையில் சமையல் 
கழிவறையில் சாப்பாடு 
பரணியில் படுக்கை 
நடு வீட்டில் கிணறு 
கூரையில் வாசல் 
குழம்ப வேண்டாம் - இது 
‘வாஸ்து’ சாஸ்திர நிபுணரின் 
வீடாகவும் இருக்கலாம்.



கல்லணை காகிதம்

கல்லணை கட்ட 
கரிகாலனுக்கு 
ப�ோர் அடிமைகளும் கற்களும் 
தேவைப்பட்டனவாம். 
நாம்தான் 
முன்னேறிவிட்டோம் அல்லவா 
அறிவியலில்?! 
இனி 
காவிரியில் இன்னொரு 
அணை கட்ட 
கற்கள் தேவையில்லை. 
க�ொஞ்சம் ப�ோதும் 
காகிதக் கழிவுகளும் 
காகிதக் கூழும். 



என் தேசம்

மேகம் ஓர் ஓவியம். 

சாரலெனும் தூரிகையெடுத்து 

பூமியின் பூமேனியில் 

பசுமையெனும் 

வண்ணக் கவி தீட்டும். 

மழை கண்டு 

தலைநீட்டும் 

இளஞ்சிவப்பு அரும்புகள். 

தலை மீது பனிசுமந்து 

தரை மீது கண்பதித்து 

வில்லென வளைந்து 

நிற்கும் பசும்புல். 

இந்த தேசம் இனியது 

இதுவே என்றும் எனது.



மனிதாபிமான உதவி

தீராத வழக்கொன்று 
தினந்தினம் சண்டைக்கென்று 
திரள்கிறான் 
பக்கத்து வீட்டான். 
அவன் 
பேச்சை மட்டுமல்ல 
மூச்சையே நிறுத்திக் 
க�ொலை செய்தாலும்கூட 
நல்லதுதான். 
கழுத்தைச் சுற்றிக் 
கயிறு ப�ோட்டு இறுக்கக் 
கையில் தெம்பு இல்லை. 
கத்தி வாங்கக் 
கைவசம் காசும் இல்லை. 
அணுகுண்டு கிடைத்தால் 
நலம். 
தயவுசெய்து எந்த நாடாவது 
செய்யுங்களேன் எனக்கு 
மனிதாபிமான உதவி.

பின்குறிப்பு: இந்தக் கவிதையில் வரும் மனிதாபிமான உதவிக்கும் சிங்கள பேரினவாத 

இலங்கை அரசுக்கு இந்திய அரசு செய்த மனிதாபிமான உதவிக்கும் எந்தவித த�ொடர்பும் 

இல்லை. அப்படி இருப்பதாக யாராவது கருதினால் அது நம் தவறல்ல.



மாலை நேர ஓவியம்

மாலை நேரக் 
கடற்கரை. 
சங்கு ப�ொறுக்கலில் 
சிறுவர்கள்.
காதலியின் முத்தப் ப�ொறுக்களில் 
வாலிபர்கள். 
மனக்கவலைகளில் மனிதர்கள்.
வானவில்லை ந�ோக்கி 
பறவைகளும் படகுகளும். 
இருண்ட பின்னே 
விடியும் சில மனுஷிகள். 
அலைக்கரங்களில் நான். 
யாரங்கே? 
வரையச் ச�ொல்லுங்கள்...
இரவிவர்மாவிடம் 
இப்படி ஒரு ஓவியத்தை...

உனக்கென ஓர் உலகம்

நண்பனே! 
உலகம் உன்னை 
உயர்வாக மதிக்கத் 
தயாராகவே உள்ளது- நீ 
நீ மட்டுமே ஏன் உன்னையே நிந்திக்கிறாய்?
 தூக்கத்தைத் தெருவில் நிறுத்து. 
உன்துக்கங்களை 
நெஞ்சில் நிறுத்து. 
உழைப்பைக் கைகளில் நிறுத்து… 
உலகம் உன்னை 
உச்சியில் நிறுத்தும்! 



உனக்கென ஓர் உலகம்

நண்பனே! 
உலகம் உன்னை 
உயர்வாக மதிக்கத் 
தயாராகவே உள்ளது- நீ 
நீ மட்டுமே ஏன் உன்னையே நிந்திக்கிறாய்?
 தூக்கத்தைத் தெருவில் நிறுத்து. 
உன்துக்கங்களை 
நெஞ்சில் நிறுத்து. 
உழைப்பைக் கைகளில் நிறுத்து… 
உலகம் உன்னை 
உச்சியில் நிறுத்தும்! 

சுயமரியாதை

மீண்டும்
மீண்டும் 
மிதிக்கிறேன் குரூரமாய். 
ஆனாலும் 
உயிரது பனியாய்த் துளிர்க்க 
மீண்டும் 
மீண்டும் 
தலைநிமிர்கிறது - புல்! 

கடன் தேசம்

நாலு பக்கம் 
கடலிருந்தால் தீவு.
மூனு பக்கம் 
கடலிருந்தால் தீபகற்பம். 
மூனு பக்கம் கடல் 
நாலாவது பக்கம் மலை 
எட்டுப் பக்கமும் கடனிருந்தால் - அது 
நம் தேசம்.



ஸ்பெஷலிஸ்ட்  பரிணாமம்

உள்ளங்கை மட்டுமே 
உடைமையாக இருந்த காலத்தில் 
பாட்டி வைத்தியம். 
இழப்பதற்குக் குடிசையென்று கிடைத்துவிட்ட பிறகு 
வைத்தியரிடம் வந்தான் 
ச�ொஸ்தமானது. 
கையில் க�ொஞ்சம் 
காசு சேர்ந்தப�ோது 
சர்க்கார் வைத்தியம்- (!) 
சடுதியில் அல்ல - 
சாவகாசமாகச் சரியானது. 
காசின் பரிணாமம் 
க�ொஞ்சமே க�ொஞ்சம் 
கூடிவிட்ட பின்பு 
தனியார் வைத்தியம் 
வாடிக்கையாளன் ஆனான். 
காசுகள் காக்க 
பணப் பைகள் 
கிடைத்த பிறகு 
ஸ்பெஷலிஸ்டிடம் ப�ோனான். 
ஸ்பெசலிஸ்ட் 
வெற்றிகரமாக முடித்துவைத்தார் 
அவன் கதையை...



தண்ணீர் சென்னைவாசி

‘தண்ணீர்’ என்றேன். 
‘அது எப்படி இருக்கும்?’ 
- கேட்டவன் தஞ்சை விவசாயி.  
‘பாட்டிலில் இருக்கும்’. 
- ச�ொன்னவன் சென்னைவாசி.

காற்றின் கவிக்கனா

காற்று 
புரட்டிக் க�ொண்டிருந்தது 
என் மேசைக் காகிதங்களை 
கவிதை எழுதுகிறத�ோ? 
நல்லது... 
இனி நானும் 
பெருமையாகச் ச�ொல்லிக் க�ொள்ளலாம் 
‘என் வீட்டுக்காற்றும் கவி பாடும்’ என்று.



ஒரு வீடு - இரு திருடர்கள்

அது - 
அவர்களுடைய த�ொழில், 
க�ொள்ளையடிப்பதும் க�ொலை செய்வதும்!

நாய்களுக்கு 
சிறுநீராலான எல்லைக்கோடு ப�ோல 
அவர்களுக்கும் 
த�ொழில் தர்மம் உண்டு.
ஒருவனுடைய த�ொழிலில்
மற்றவன் - குறுக்கிடக் கூடாது! 

ஒரு வீட்டின் புறவாசல் வழியே 
ஒருவனும் - கூரை வழியே 
மற்றொருவனும் - 
த�ொழில் செய்யப் ப�ோனார்கள். 
அந்தோ பரிதாபம் 
குறுக்கிட்டது த�ொழில் தர்மம். 
யார் த�ொழில் செய்வது? 
யார் பின்வாங்குவது? 
யார் விட்டுக்கொடுப்பது? 
முடிவு காண 
முடியவில்லை திருடர்களால்…
 
முதல் திருடன் ச�ொன்னான், 
‘மக்கள் தீர்ப்பே - மகேசன் தீர்ப்பு’ 

இரண்டாம் திருடன் ச�ொன்னான், 
‘திருடுவது நம் உரிமை. 
அதைத் தீர்மானிப்பது 
வீட்டுக்காரனின் கடமை’. 



இப்போது தூக்கத்தில் இருந்து அந்த 
வீட்டுக்காரன் எழுப்பப்பட்டான். 
அவன் முன் வாக்குப்பெட்டி...!
திருடுவது யாருடைய உரிமை?  
அவனா ? இவனா ? சுயேட்சையா? 
அதைத் தீர்மானிப்பது 
வீட்டுக்காரனின் ஜனநாயக கடமை ! 

கடமையை செய்ய வேண்டியது 
கட்டாயம் - சில இடைத்தரகர்கள் 
கட்டாயப்படுத்துகிறார்கள்.

ஐனநாயகத்தில் - திருடர்களுக்கு 
வீட்டுக்காரனே எஜமானன். 

யார் திருடவேண்டும்? 
எதைத் திருட வேண்டும்? 
எவ்வளவு திருட வேண்டும்? என்பதை 
தீர்மானிப்பவன் அவனே!

இங்கு - அவன் 
ச�ொல்லும் நபரே 
திருட முடியும். 

கடைசியில் ஜனநாயகம் வென்றது.
ஆம் 
வீட்டுக்காரனை புதைத்தார்கள் 
அவன் வீட்டுக்குள்ளேயே.

குறிப்பு: கவிதையில் ‘திருடர்கள்’ என்ற வார்த்தை ‘திருடர்கள்’ என்ற 

ப�ொருளில் மட்டும் தான் பயன்படுத்தப்பட்டு இருக்கிறது அதை 

ஆளுங்கட்சி அல்லது எதிர்க்கட்சி அரசியல்வாதிகள் என்று யாராவது 

ப�ொருள் க�ொண்டால் அது நம் தவறல்ல.



நட்சத்திரங்களை எண்ணுகிறேன்

வானம் ந�ோக்கி
கைகளில் 
முகவாய் தாங்கி - நான் 
வானம் பார்ப்பது 
‘விண்மீன்களை எண்ண அல்ல - 
கவிதை எழுத’ என்று 
‘அவர்கள்’ ச�ொல்கிறார்கள். 
‘அவர்கள்’ அறிவார்களா 
‘நான் நட்சத்திரங்களைத் தான் 
எண்ணுகிறேன்’ என்பதை ? 

அலை - மகள்

தூரத்து 
வானம் த�ொடக் 
கைபிடித்து அழைக்கிறாள் ‘மகள்’.
கால்பிடித்து அழைக்கிறது ‘அலை’.



கல்லறை வாசகம் 

எழுதுங்கள் 
என் கல்லறையில் - 
‘இவன்’ மரணத்திற்கு 
‘மெட்ரோ வாட்டர்’ 
குடித்ததே காரணம் என்று...

கார் இருந்தும் ஏழை

விதம்விதமாய்க் 
கார்கள் - 
ஆனாலும் 
நடுத்தெருவில் 
‘கார் பார்க்கிங்’கின் ‘வாட்ச்மேன்’ !



தன்மானம்

குப்பைத்தொட்டியில் 
காகிதம் ப�ொறுக்கிப் 
பிழைப்பு நடத்தும் 
காற்று!

விடியல்

மேற்கை சூரியன் 
‘அவளுக்கு’ விடியல் 
‘அவள்’ 
பாலியல் த�ொழிலாளி.



சட்டபூர்வ எச்சரிக்கை

வருங்கால முதலமைச்சர் கனவில் சிகரெட்டைத் 
தூக்கிப்போட்டுப் (!) 
பிடித்தப�ோது - சிகரெட் 
சட்டபூர்வமாக 
என்னை எச்சரித்தது -  
‘புகை உடலின் பகை’ என்று...

நல்ல ய�ோசனை...
இனி 
‘தனிநாடு தீங்கானது’ என்ற 
‘சட்டபூர்வ எச்சரிக்கை’யைத் (!) 
தம் க�ொடிகளில் 
ப�ொறித்துக�ொண்டு… 
கியூபெக்கும், பாலஸ்தீனமும், 
குர்திஸ்தானும், தமிழீழமும் 
தமிழ்நாடு 
தனிநாடாகிவிடலாம். 
வாழ்க சட்டபூர்வ எச்சரிக்கைகள். 
நன்றி, இந்திய அரசுக்கு!



காற்றுக்கு அணைக்கட்ட கூடும்?!

சாதாரண மனிதன்
ஒரு சதவீதமும் 
அறிவாளிகள் 
இரண்டு சதவீதமும் 
விஞ்ஞானிகள் 
பதின�ோரு சதவீதமும் 
மூளையைப் பயன்படுத்துகிறார்களாம்... 
நல்லது... 
பதின�ோரு சதவீதத்திற்கு மேல் 
மூளையைப் பயன்படுத்துவதைத் 
தடைசெய்வோம்... 
இல்லையெனில் (?)
கன்னடர்கள் 
தமிழகம் வரும் 
காற்றுக்கு மட்டும் 
அணைகட்டும் முறையைக் 
கண்டுபிடிக்கக் கூடும்...!



உயிர்த்தெழ முடியாது!

இறந்தவன் எச்சரிக்கிறேன் ... 
தயவுசெய்து - எங்களைத் 
த�ொந்தரவு செய்யாதீர்கள்! 
என்றாவது ஒரு நாள் 
உயிர்த்தெழ வேண்டியதிருக்குமென 
ஏசுநாதர் பயமுறுத்துகிறார்... 
தேர்தலுக்குத் தேர்தல் 
உயிர்த்தெழச்சொல்லி 
அரசியல்வாதிகளின் நச்சரிப்பு ...
ரேஷன் வாங்குவதற்கு 
குடும்பத் தலைவர்தான் 
வரவேண்டுமென்பது ப�ோல 
மரணச் சான்றிதழ் வாங்கவும்
நாங்களே வரவேண்டுமென்று
ஒருநாள்
சட்டம் உருவாக்கப்படலாம்...
எச்சரிக்கிறேன் -
இறந்தவர்களின் சார்பாக 
எச்சரிக்கிறேன் - எங்களால்
அடிக்கடியெல்லாம்
உயிர்த்தெழ முடியாது!



என் தாயின் நினைவாக...

"தட்டுங்கள்! திறக்கும்…
கேளுங்கள்! கிடைக்கும்…"
யார் ச�ொன்னது?
இறைவனே நான்
கதவைத் தட்டினேன்... 
ஆனால் - நீ 
ஐன்னலையும் மூடினாய்! 
கேட்டேன் - ஆனால், 
என் ஒரே ச�ொத்தை - நீ 
பிடுங்கிக் க�ொண்டாய் 
ஈரைந்து மாதம் - தன்
கருவறையில் என்னைக்
க�ொலுவைத்து
இரண்டுபத்து ஆண்டுகள்
என்னை ஆளாக்கிய
என் தாய்...
நலமுறவே உன்னை வேண்டினேன்! 
ஏமாற்றி விட்டாய�ோ?



அதற்கு உடைமை ப�ொதுவாக வேண்டும்

உடைமை ப�ொதுவாக வேண்டும் - நம் 
கடமை அதுவாக வேண்டும் 
காலுங் கையும் உள்ளவனுக்கு 
வேலைய�ொன்று வேண்டும்! 
வாயும் வயிறும் உள்ளவனுக்கு 
உண்ண உணவு வேண்டும்! 
வானம் இருண்டால் விடிந்து விடும்… 
வாழ்க்கை இருண்டால் முடிந்து விடும்...
வாழ்க்கை இருண்ட வறியவர்க்கெல்லாம் 
வாழும் வகையும் வேண்டும்
உலகம் ஒரு பூங்காவனம் - ஆனால் 
ஏழை பெறுவது கள்ளிமலர்தான் 
மாற வேண்டும் இந்த நிலைமை! 
தீரவேண்டும் அந்தக் க�ொடுமை....

அப்பன் - மகன் - பேரன்

வீட்டின் வெளியே 
அப்பன் 
திண்ணையைக் கட்டினான்.
மகன் 
நாயைக் கட்டினான்.
பேரன் 
சுற்றுச்சுவரைக் கட்டினான்.

வாழ்க
மானுட சமூகத்தின் நெருக்கம்!



தமிழன்

காற்றுள்ள பந்தை 
நீருக்குள் யாராலும் 
அடக்கிவைக்கவே 
முடியாதுதான் 
ஆனால்... 
தமிழன் மட்டும் 
காலம் காலமாக அடிமையாகவே...!

புரட்சி - மாநகராட்சி

இருப்பவனிடமிருந்து 
அவனுடைய 
ப�ொருளை எடுத்து 
இல்லாதவனுக்குக் க�ொடுப்பது - 
புரட்சி!

குப்பை 
இருக்குமிடத்திலிருந்து 
இல்லாத இடங்களுக்கும் கூடப் 
பரப்புவது - 
மாநகராட்சி!



சிக்கலாம் திமிங்கலம்

அலைவீசும் கடல�ோரம்
தினமும் வலைவீசும் - என் 
த�ோழனே! 
தூண்டிலைப் 
பெரியதாகவே வீசு 
திமிங்கலமும் கூட சிக்கலாம்! 

க�ொக்குகள்

வண்ணத்திலேயே 
அந்த 
வானவில் இருந்தாலும் 
இன்னமும் கூடக் 
கருப்பு வெள்ளைக் 
காலத்திலேயே
இருக்கின்றன - க�ொக்குகள்! 

சங்கராச்சாரியே!

ச�ோப்பு ப�ோட்டுக் 
குளித்தாலும் கூட 
சூத்திரத் தீட்டு 
ப�ோய்விடாது எனும் 
சங்கராச்சாரியே - இனி 
பினாயிலில் குளியேன்! 



அதிர்ச்சிகர சம்பவம்

அவன் ஒரு ந�ோயாளி 
அதிர்ச்சி தரும் 
சம்பவங்களும் 
தூய்மையற்ற சுற்றுப்புறமும் கூட 
அவன் மூச்சை 
நிறுத்தக் கூடுமாம்...! 
ஒரு மாற்றம் வேண்டி 
அவனை 
வெளியூர் ப�ோகச் ச�ொன்னார் டாக்டர்...! 
டாக்டருக்கு 
சென்ட்ரல் ரயில் நிலையத்திலிருந்து 
ப�ோன் வந்தது 
அவன் மூச்சு 
நின்று விட்டதாக...! 
டாக்டர் கேட்டார் 
அதிர்ச்சிகர சம்பவம் எதுவும் 
நடந்ததா?
ஆம்... பதிலளித்தவர் ச�ொன்னார்
‘டாக்டர் 
ரயில் சரியான நேரத்திற்கு வந்தது!’ என்று



பேராறும் வரலாறும்

வீழ்ந்த 
அருவி நடந்தால் - அது 
பேராறு!
வீழ்ந்தவன் எழுந்தால் - அது 
வரலாறு!

ராகு கேது அனக�ோண்டாக்கள்

அடேய் சூரியா!
மேகத்தின் பின்னே
ஒளிந்து க�ொண்டால்
விட்டுவிடுவ�ோமா?
இத�ோ பார்!
ராகு கேதுவென்னும்
எம் தேசத்து அனக�ோண்டாக்கள் 
வருகிறார்கள் - உன்னைத் 
தின்று தீர்க்க!

வானம் சிறிதாகலாம்

நான் 
சிறகு விரித்தால் 
வானம் சிறிதாகலாம் - ஆனால் 
என் எண்ணங்கள் 
என்றுமே 
சிறிதாவதில்லை!



ஓ ஏரியே!

வழியைத் தவறவிட்டு 
விழிப்பதென்ன...? 
அச்சம் க�ொள்ளாதே - இது 
வீரப்பன் வாழும் காடு! 

கவிதையல்ல... ஒப்பாரி!

அம்மன் காசு 
சேதுபதி காசு
ஓட்டைக் காலணாக் காசு
அலுமினியக்காசு
ஈயக்காசு
காகிதக் காசு என்ற
காசு வகைகளைத் தவிர
மற்ற அத்தனையையும்
அடகு வைக்கும் என் தந்தை
கேட்கிறார்...
கவிதைக்கு
எத்தனை காசு
கிடைத்தது என்று... !
காசு வாங்கிக் க�ொண்டு
கதறுவதற்குப் பெயர்
கவிதையல்ல...
ஒப்பாரி - என்று
அவருக்குப்
புரியவைப்பவர் எவர�ோ?



சூத்திரத் தீட்டும் பினாயிலும்

கணவன் அன்புக்கு ஊர்வசி 
ஆர�ோக்கிய குளியலுக்கு லைபாய் 
மேனி எழிலுக்கு லக்ஸ்
பட்டுப�ோன்ற சருமத்திற்கு ரெக்ஸோனா
பளிச்சிடும் வெண்மைக்கு ரின்
பாத்திரங்கள் பலபலக்க எஸ�ோ டிஸ்வாஷ் பார்

ஆயுர்வேதப் பாதுகாப்பிற்கு மெடிமிக்ஸ் 

கிருமிகள் அற்ற குளியலுக்கு டெட்டால் 

இயற்கையான பாதுகாப்புக்கு ஹமாம் – என 

உயர்வகை ச�ோப்புகள்
எத்தனை ப�ோட்டாலும் கூடப்
ப�ோகாதாம் சூத்திரத் தீட்டு - சங்கராச்சாரியின் அறிவிப்பு! 
நல்லது
க�ௌம�ோபாஸ் (நாய்ச்சோப்பு அல்ல) - ஐ பரிந்துரை 
செய்யலாம் தான்
நாய்கள் சண்டைக்கு வருமே ...?!
என்ன செய்யலாம்? 
இனி 
சங்கராச்சாரிகள் 
சூத்திரத் தீட்டு கழிக்கப் 
பினாயிலில் குளிப்பார்கள்! 



நவீன நீர�ோக்கள்

நீர�ோவின் கையில் 
பிடில் - 
ர�ோம் சாம்பலானது!

வாஜ்பாய் 
வாசிக்கிறார் கவிதை... 
காய்கிறது தமிழகம்...

அப்துல் கலாம் 
வருங்கால வரலாறு பற்றி 
ஜ�ோசியத்தில் தீவிரம்...! 
எரிகிறது தமிழகம்...!

நடக்கட்டும், நடக்கட்டும்
எவ்வளவு நாளைக்கு? 
எல்லாம் - 
எம்.பிக்கள் இணையும் வரை!



க�ொசு எங்கே ப�ோயிருக்கும்?

ச�ொர்க்கமா ?
நரகமா ? 
எங்குப�ோயிருக்கும் ...?
எதிர் இருக்கை 
ஐயரிடம் 
அடிபட்டுச் செத்த
க�ொசு!

நேற்று... இன்று... நாளை?!

நேற்றைய 
அரசியல் 
சாயாக் கடைகளில்...

இன்றைய
அரசியல் 
சாராயக் கடைகளில்...

நாளைய 
அரசியல் 
?!



சமுதாய மலக்குழி

கால எல்லை 
வகுக்கப்படாதிருந்த 
ஒரு காலத்தில் 
என் எல்லைகள் எனக்காக - என் 
அனுமதி இன்றியே 
வரையறுக்கப்பட்டன!

என் மனதினைப் புதைத்த மலக்குழியிலிருந்து 
சிறு தளிராக - நான் 
துளிர்த்திருப்பேன்!

நீந்திக் குளிப்பத�ோ 
நின்று களிப்பத�ோ 
எனதுரிமை - மலக் குழியினுள்!

எனக்கான - என் 
உரிமைகள் என்னால் 
வேண்டப்பட்ட ப�ோதெல்லாம் 
பெரியமனது பண்ணி 
அளிக்கப்பட்டன - பிச்சைகள்! 

கனவுகளை விதைத்துக் 
கண்ணீரை அறுத்தேன் 
ஒவ்வொரு முறையும்! 
இரவுகளில் என்



உறவுகள்
நிச்சயம் அனுமதிக்கப்படும் 
புதிய அடிமைகள் வேண்டுமே!

உயிர்வேதனைதான்,
ஆனாலும் 
கரைத�ொடக் கரம் நீட்டுகிறேன்!

என்றாவது ஒருநாள் 
சமுதாய மலக்குழி 
சுத்தம் செய்யப்பட்ட பிறகு 
என் மனிதனைப் புதைத்த மலக்குழியிலிருந்து 
சிறுதளிராக - நான் 
துளிர்த்திருப்பேன்!



பேருந்து நில்லாத நிறுத்தக்கூரை

மரக்கிளை சுமந்த
மழைத்துளி உலுப்பி 
நனைதலும்...

பனிப�ொதிந்த 
ர�ோஜா 
முகர்தலும்...

கால் கை 
மணல் நுழைத்து 
கடல் வெறித்து
கவி குறித்து 
சிந்தை குவிப்பதும்... 
வெற்றுக்காலில் 
சுடுமணல் நடத்தலும்...

சுகமெனத்தான் 
நினைத்திருந்தேன் 
ஒதுங்கக் கூரையின்றி 
கால்கள் 
துணையாகக் கட்டி 
பேருந்து நில்லாத 
நிறுத்தக் கூரையினுள் 
ஒடுங்கியவனைப் 
பார்க்கும் வரை!



ஆளும் வர்க்கத் தலைகள் தேவை!

நீர�ோ 
பிடில் வாசிக்கத் 
தேவைப்பட்டது - ஒரு 
ர�ோமின் தகனம்!

ஆட்சித் தலைமை 
கவிதை வாசிக்கவே 
தஞ்சை 
தரிசாக நீடிக்கிறது!

அரசுத் தலைமை 
எதிர்கால 
வல்லண்மைகள் குறித்து 
ஆருடங்கள் ச�ொல்லத் 
தேவைப்படுகின்றன – சில 
நெசவாளிகளின் சடலங்கள்!

நல்லது... 
எம்மக்கள் 
புரட்சி கீதம் இசைக்கத் 
தேவைப்படுகின்றன சில 
ஆளும் வர்க்கத் தலைகள் !



சுழன்றும் ஏர்ப்பின்னது உலகம்!

விதை நெல்லை மேய்ஞ்சாச்சு ... 
மானியம் இல்லை ...
மின்சாரம் இலவசமில்லை இனி ... 
விவசாயக் கடன்சுமை நீக்கம் இல்லை ... 
வரப்புகள் வராந்தாக்கள் ஆயாச்சு...
எலிவலைகள் ஏற்கனவே காலி 
எலிகளும்தாம் இப்பொழுது ... 
தண்ணீர் கிடையாதென்பதைத் 
தனியே
ச�ொல்லவும் வேண்டும�ோ...? 
ஆனாலும் கூட
விற்பனையாகின்றன
பூச்சிக் க�ொல்லி மருந்துகள்! 
சுழன்றும் ஏர்ப்பின்னது உலகம்!!

எட்டாவது அதிசயம்

உனக்கும் 
எனக்கும் வேண்டுமானால் 
தாஜ்மகால் 
எட்டாவது அதிசயமாக 
இருக்கலாம் - ஆனால் 
தஞ்சை விவசாயிக்குத் 
தண்ணீர்தான் 
எட்டாவது அதிசயம்!



கண்ணகி பத்தினியல்ல

கண்ணகி 
பத்தினியல்ல 
பாவப்பட்ட ஜென்மம்

அவளைக்
காகங்கள் மட்டுமா களங்கம் செய்தன?
 இல்லை
சில லாரிகளும் கூட
அவளை
முத்தமிட்டன!

அன்று 
பாண்டியன் அவையில் 
நீதி கேட்டவள் - இன்று 
கேரளச் சிறையில் 
நிலைகுலைந்தாள்.

ஆம் அவளுக்கு 
கேரள ஆயுத ப�ோலீஸ் காவல்!

ஆகவே நண்பர்களே !
ஒத்துக் க�ொள்ளுங்கள் - கண்ணகி 
பத்தினியல்ல 
பாவப்பட்ட ஜென்மம் என்று...



இனிய முரண்பாடு

தலைகுனிந்த 
நெற்பயிர் 
தலைநிமிர்ந்த 
விவசாயி!

புழுங்கல் அரிசி

அரிசியில் 
கல்லும் புழுவுமா? 
அதற்காக 
அவசரப்பட்டு 
அரசாங்கத்தைத் திட்டிவிடாதீர்கள்... 
யார் கண்டது 
கல்லும் புழுவும் 
நெற்பயிரிலேயே 
விளைந்திருக்கலாம்!



தமிழ் சினிமா

சார்...
ச�ொல்லுய்யா...
ஆர்ட்டிஸ்ட் ரெடி -
கேமரா ரெடி -
சாங் ரெடி -
காமராவுக்கு
அட்வான்ஸ் க�ொடுத்தாச்சு -
செட் ரெடி -
ஓகே...ஒகே
ஷூட்டிங் ப�ோயிரலாம்!
சார்...
இன்னும் என்னய்யா?
கதை?
கதைதானே -
ஸ்பாட்ல ப�ோய்ப்
பார்த்துக்கலாம்!

தடுத்து நிறுத்துங்கள்!

எங்களுடைய
கவிஞர்களும், 
இயக்குநர்களும் 
காதலை அகழ்வாராய்ச்சி செய்து 
இளைஞர்களின் மனதைப் 
ப�ோஸ்ட்மார்ட்டம் செய்கிறார்கள். 
தயவுசெய்து 
யாராவது 
தடுத்து நிறுத்துங்களேன்!



ம�ொட்டைகள் பலவிதம்

ரஜினியைப் ப�ோல 
அமெரிக்க சலூனில் 
தூங்கி வழிந்தால் 
ம�ொட்டை ஒன்றுக்கு - 
நாலாயிரம் ரூபாய்!

சென்னையில் 
ம�ொட்டை ஒன்றுக்கு 
நாற்பது ரூபாய் -

எங்களூரில் 
ம�ொட்டை ஒன்றுக்கு 
நாலு ரூபாய்

ஆனால், 
சினிமாவில் 
ம�ொட்டைகள் இலவசம்
தயாரிப்பாளர்களுக்கு மட்டும்! 

மரணப்படுக்கையில்...

கால�ொடிந்து
மரணப்படுக்கையில் 
ஸ்ட்ரெச்சர் -
ஆம்புலன்ஸ் ப்ளீஸ்!



உத்தரவாதம் தருபவர் ரஜினிகாந்த்

ஆசைதான் 
துன்பத்திற்குக்
காரணமாம்!?
ஆசையின் நீக்கமே
துன்பத்தை அழிக்குமாம்!
ஆஹா...
எவ்வளவு பெரிய தத்துவம்!
ஆகவே நண்பர்களே...
மூக்கு வலியா?
மூக்குதான் அதற்குக் காரணம்
ஆகவே
மூக்கை
அறுத்துக் க�ொள்ளுங்கள்!
தலைவலியா?
தலையைத் துண்டித்து விடுங்கள்!
மூக்கையும்
தலையையும்
துண்டித்த பிறகு
முக்குவலியும் தலைவலியும்
வரவே வராது உத்தரவாதம் தருபவர்
ரஜினிகாந்த்!



நிறைவேறாத ஆசைகள்

நிறைவேறாத சில 
ஆசைகள் - என் 
நெஞ்சுக்குள் உண்டு! 

த�ொப்பை இல்லாத 
ப�ோலீஸ் 
வேண்டும்! 

டாக்டர்களின் 
கையெழுத்துப் 
புரிய வேண்டும்! 

மேக்கப் இல்லாத 
நடிகர்கள் வேண்டும்! 

பவர் கிளாஸ் 
இல்லாமல் பார்க்க 
ஒரு மணிரத்னம் படம் வேண்டும்! 



அவன் தான் உழைப்பாளி 

அவனை 
அத்தனை பேரும் 
அபகரிக்கிறார்கள்...
சூரியன் வியர்வையை 
சேற்றுவயல் இரத்தத்தை  
பசிய நெற்கதிர்கள் மனதை 
ஆளுபவர்கள் உழைப்பை  
அப்படி இருந்தும் - அவன் 
சிரிக்க செய்கிறான் - அவன்தான் 
உழைப்பாளி! 

நட்பிற்கு துர�ோகம்

நண்பர்களே...
பணக்காரனை எதிர்ப்பது
நட்பிற்கு
நாம் செய்யும் துர�ோகம் ... எப்படியென்றால்?
பணத்தின் நண்பர்களான
வஞ்சகமும்,
ப�ொய்யும் புரட்டும்,
சூழ்ச்சியும்,
பணக்காரனிடம்
இருக்கத்தானே வேண்டும்?
ஆகவே
வஞ்சகத்தையும்,
ப�ொய்யையும், புரட்டையும்
சூழ்ச்சியையும்
பணக்காரனையும் எதிர்ப்பவர்கள்
பணத்தின் நட்பிற்குத்
துர�ோகம் செய்பவர்களே!



ஜனநாயகத்தை வளர்த்த முறை

ஜனநாயகத்தை - நாம் 
கேவலப்படுத்திவிட்டோம் 
தலைகளை 
எண்ணுவதைத் தவிர 
நாம் 
அதற்கு வேறென்ன 
கற்றுக் க�ொடுத்தோம்!

அவன் தந்த பாடம்

அந்த
அரசியல்வாதியின்
ப�ொது வாழ்க்கையில் 
த�ொண்டர்களின் 
தீக்குளிப்புகள் சகஜம்
உல்லாசப்பயணமாக
ஒரு முறை - அவர்
காட்டுக்குள் ப�ோய் வந்தார் ...
இப்போது 
காட்டு விலங்குகளும் கூடத் 
தற்கொலையைக் 
கற்றுக் க�ொண்டன! 



நாட்காட்டி வயது

ஆண்டொன்று 
ப�ோனால் 
வயத�ொன்று கூடும் - 
நாள�ொன்று 
ப�ோனால் 
தாள�ொன்று கிழியும் - 
நாள்காட்டி!

ப�ோதாது 

எங்களுடைய கவிஞர்களுக்குப்
பேனாவும்
பேப்பரும் மட்டும்
ப�ோதாது -
பெண்களின்
இடையும் வேண்டும்! 
எங்களுடைய
இயக்குநர்களுக்குக்
கதையும் கேமராவும்
மட்டும் ப�ோதாது
பெண்களின்
த�ொடையும் வேண்டும்!
ஆகவே ...



ஆத்திரப்படுங்கள் நண்பர்களே!

இளைஞர்களுக்கு
அமைதி
மட்டும் ப�ோதாது...
ஆத்திரமும் வேண்டும் !
ஆத்திரப்படுங்கள் - நண்பர்களே!
வறுமையின் மீதும் -
வறுமையை உருவாக்கும்
உழைப்பை உறிஞ்சி க�ொழுத்த
செழுமையின் மீதும்!

உங்களின் 
ஆத்திரங்கள் 
புரட்டுகளைப் புறம் தள்ளிப் 
புரட்சிகளை உருவாக்கட்டும்! 

அழகன்

புரட்சியாளன் தன் 
புற அழகின் மீது 
அக்கறை இல்லாதவன்! 
அவனுடைய 
உடலை அலங்கரிப்பதென்னவ�ோ 
ஆயுதசாலைதான்! 
ஆனால் 
அவனுடைய 
மனதை அலங்கரிப்பதெல்லாம் 
மக்கள் மீதான 
மனிதம் மீதான 
பாசங்கள் மட்டுமே!



யாருக்கு?

தந்தைக்கும் மகனுக்கும்
தாத்தாவின்
நிலம் குறித்துப் பிரச்சினை!
பிரச்சினை
நீதிமன்றத்துக்கு வந்தது!
நீதி – இப்பொழுது
அடித்துச் ச�ொன்னது
நிலத்திற்குச்
ச�ொந்தக்காரன் - வக்கீல்தான் என்று!

தமிழீழத்திற்கான பாதை தெரிகிறதா?

இமைகள் 
பிரிந்தால்தான் - 
காட்சிகள் தெரியும்!

சுமைகள் 
இறங்கினால்தான் - 
த�ோள்கள் நிமிரும்!

அழுகையின் 
வருகையினால்தான் 
சிரிப்பின் மகிமை புரியும்!

அடிமைகளுக்குத்தான் 
விடுதலையின் 
சுகம் தெரியும்!

ப�ோராடும் 
தமிழருக்கு மட்டும் 
தெரியும் 
தமிழீழத்திற்கான பாதை !



க�ோழிகளும் குள்ளநரிகளும்!

குள்ளநரிகளின் தேசத்தில்
க�ோழிகள்
தேசிய உணவு!

செய்தி: இலங்கையில் தமிழர் கறி விற்பனை

க�ோழிகளின்
தாயகத்தில்
குள்ளநரிகளின்
க�ோவணத்திற்குக்
க�ோலாகல ஊர்வலம்!

செய்தி: சென்னையில் ஒரு மைல் நீள இந்திய தேசியக் 
க�ொடி அணிவகுப்பு! 

வேலி ப�ோடவந்தக்
க�ோழிகளைக்
காலிகள் என்கின்றன - சில
கூலிகள் !

செய்தி: விடுதலைப்புலிகளை ச�ோ கண்டித்தார்

க�ோழிகள் 
நம் நண்பர்களே!
வேலிகள் 
நம் தேவைகளே
வாருங்கள் ... சக க�ோழிகளே! 
வேலிகள் உருவாக்குவ�ோம்!!



கசாப்புக் கடை

அது... 
ஒரு கடை... 
ஆடுகள் வரிசையாக
அங்கு நிற்பது
வழக்கம்...
வெட்டப்படுவற்கு!

ஆம்...
கசாப்புக் கடையேதான்!
கசாப்புக் கடையின்
உரிமையாளனுக்குப்
பெருமிதம்...

எதனால் - என்று
நீங்கள்
கேட்கக் கூடும்!

கசாப்புக் கடைக்குத்
தூண்கள் - ம�ொத்தம்
நான்கு...

• வர்த்தகம்
• பணம்
• ஜனநாயகம்
• ஆயுதம்

ஐந்தாவதாகவும் 
ஒன்று உண்டு - அது
நேர்மை



இவற்றில்
மூன்றாவதும், ஐந்தாவதும்
அதன் முகமூடிகள்!

அதன்
க�ோரமுகத்தை மறைக்கும் 
செயற்கை முகங்கள் - அவை! 
ஒருநாள்
இயந்திர ஈசல்கள் - இரண்டு
கசாப்புக் கடையின்

முதல் மற்றும் நான்காம்
தூண்களில் ம�ோதி
அவற்றை
செயலற்றதாக்கின.

ரத்தம் க�ொதித்தது கசாப்புக் கடைக்காரனுக்கு
(உலகத்தின் தலைவனல்லவா?) 
ஓரடி அகல
வெட்டுக் கத்தியின் துணையுடன்
ஈசல் புற்றை
முற்றுகையிட்டான்
கசாப்புக் கடைக்காரன்!
(அமைதியை நிலைநாட்ட வேண்டுமல்லவா?) 
எது எப்படிய�ோ...
ஈசல்புற்று தகர்ந்தது...
அமைதி நிலவுகிறது என்று
அறிவித்தான்...



கசாப்புக் கடைக்காரன் - அவன்
தற்போது
முற்றுகையிட்டிருப்பது
எறும்புப் புற்றை!

எறும்புகளின் தலைமையை...
மாற்றினால்
க�ோரிக்கைகள்
பரிசீலிக்கப்படலாமாம்...

பாவம் எறும்புகள்...
ஈசல்களைப் பார்த்து
என்றுதான்
கற்றுக் க�ொள்ளப்
ப�ோகின்றனவ�ோ?

ம்ஹ்ம்...
ஈசல்களை
நல்லவர்கள் - என்று
ஆக்கிய
கசாப்புக்காரனுக்கு நன்றியே!

பின் குறிப்பு : 

கடைக்காரன் - அமெரிக்க அரசு 

கசாப்புக் கடை - அமெரிக்கா 

ஈசல் -தாலிபான் 

ஈசல்புற்று - ஆப்கன் 

எறும்பு -பாலஸ்தீனியர் 

எறும்புப்புற்று -பாலஸ்தீனம்



ப�ோலிஸிடம் பேசி விடாதே!

சட்டத்தைப் பற்றி - நீ 
சாத்தானிடம் கூடப் 
பேசலாம் - ஆனால்
தயவுசெய்து 
ப�ோலிஸிடம் மட்டும் 
பேசி விடாதே!

உன்னை எப்படி அழைப்பது?

அன்பே... 
உன்னை நிலவென்றால் - நீ 
தேய்ந்து விடலாம்... 
சிலையென்றால் 
லாரிகள் ம�ோதலாம்...
வானவில்லென்றால்
நீ
பச்சைக்கு 
நிறம் மாற்றப்படலாம்...!
காதலில் புலியென்றால் 
ப�ொடாவில் - நான் 
கைது செய்யப்படலாம் ...
ச�ொல்... 
உன்னை நான் 
எப்படித்தான் அழைப்பது?



டைட்டானிக் வழங்கும் ‘பனிமலை’

அது ஒரு பனிமலை 
நின்று க�ொண்டு
இருக்கவில்லை
மிதந்து க�ொண்டிருந்தது
கழுத்தளவு கடல்நீரில்!
காலளவு உயரமே
இந்த மலை! 
அதன் தலைமீது பறந்த
பறவைகள் இகழ்ந்து
எச்சமிட்டன
முத்தமிட்ட ஒரு
பெருங்கப்பல் டைட்டானிக்
மூழ்கிய பிறகே - அதன்
வலிமை புரிந்தது உலகுக்கு!
தமிழா ப�ோ...
ப�ோய்க் கடலுக்குள் நில்
கப்பல்கள் - உன்னை
ம�ோதிய பிறகாவது
உனக்கு உன்
வலிமை புரிகிறதா என்று 
பார்க்கலாமே!

ஒளி ஓவியம் 
கவிதை என்பது வார்த்தைகளின் 
வடிகால் அல்ல... 
அது உணர்வுகளின் 
ஒளி ஓவியம்!



எலிக்கறியா த�ோழனே?!

சற்றே மறைவாக 
த�ோழனே...
நீ உண்பது என்ன 
எலிக்கறியா? 
சற்றே மறைந்திரு...

எலிக்கறியை நீ 
உண்பது அறிந்தால் 
அசைவத்தின் கேடுகளை 
அறிவிப்பதற்காக 
அடித்துப்புரண்டு 
ஒடிவருவார் - ஒரு விஞ்ஞானி!

இந்துக்கள் வணங்கும் 
எலியை உண்டு 
பெரும்பான்மையரின் 
மத உணர்வை 
புண்படுத்துவதாக 
ராமக�ோபாலன்கள் அலறுவார்கள்...

பிள்ளையாரின் 
ஆட்டோ ரிக்ஷாவான 
எலியை நீ உண்பதால் 
உன் த�ோலை உரிக்க 
ஒடிவருவார்கள் ஆர். எஸ். எஸுகள்.



எலிக்கறி உண்டு 
உயிர்வதை புரிவதாக 
மேனகா காந்திகள் 
குற்றம் சாட்டுவார்கள்!

ஆட்சியாளர்கள் 
க�ொத்துக்கறியைத் தடை செய்து 
உன்னைக் 
க�ொத்துக்கறியாக்க முயல்வார்கள்.

நண்பனே... 
பிரச்சினை வேண்டாமென்ற 
எண்ணமா உனக்கு? 
அமைதியாயிரு ப�ோதும்! 
பிரச்சினை தீர்க்க விருப்பமா...? 
ஆயுதம் ஒன்றெடுத்துப் புறப்படு தீரும்!



நம் அரசியல் 

குளத்து நீரில் 
நான் 
தத்தளித்திருந்தேன்.
காப்பாற்றுபவர்கள் 
வந்தார்கள்.
குளத்தின் 
ஆழத்தை, அகலத்தை 
என் வயதை, எடையை, பெயரை 
முக்கியமாக வீட்டு முகவரியைக் 
கேட்டுக்கொண்டு 
விடை பெற்றார்கள்.
அலறினேன் – உயிர்தான் எனக்கு 
வெல்லக்கட்டியாயிற்றே.
அடக்குமுடன் ஓர் அதிகாரி 
அறிவித்துச் சென்றார், 
‘அமைச்சரின் வரும் பிறந்தநாளில் 
உம் குடும்பத்துக்கு 
நிச்சயம் இழப்பீடு உண்டு’ 



காதல்

நினைவிலேயே இருக்கிறது 
உன்னை 
நினைக்கக் கூடாதென்ற 
என் தீர்மானம்!

* 

தாமதமாகவேயெனினும் 
இணைந்தேதாம் 
வருகின்றன 
வெள்ளநிவாரணமும், 
வறட்சி நிவாரணமும்...

* 

இலக்கணம் தெரியாது... 
நவீனம் புரியாது... 
புத்தகங்களைப் பார்க்கையில் 
எடைக் கணக்குதான் 
நினைவிலாடும்... 
பேனாவால் 
காது மட்டுமே குடைவான்... 
இருந்தும் 
எப்படி எழுதினான் - 
கவிதைகளின் தலைமையை 
உனதப்பன்! 

* 



இன்றைய 
கனவிலாவது 
வருவாயா? 
நாளை 
என் நினைவுநாள்! 

*
I may be
‘nothing special ‘for you 
But
You are the ‘something special’  for me!
Because ...  you are my best 
I am your pet!

* 

அன்பே! 
உனக்கு உறவென்பதால் - உன் 
வீட்டுப் பூனையையும் கூட 
மதிப்பவன் நான் 
ஆனால்...
உன் அப்பனை மட்டும் 
ஒழுங்காக இருக்க ச�ொல்! 

* 
மழை ப�ோலத்தான் 
நீயும்... 
வருவாயா? மாட்டாயா? 
உறுதியாகத் தெரிவதில்லை 
வரும் வரை...!

* 



எதை இட்டு 
நிரப்புவேன் 
நீ இல்லாது ப�ோய்விட்ட 
இடைவெளியை ?

* 
கனியே 
கட்டிப்போடு
உன் கண்களை...
மேய்கின்றன
என் மனதை...!

*

எண்ண வயலின் 
இனிய கனவுகள் 
அறுவடைக்கு அணியம் 
கண்கள் க�ொண்டு
அறுவடை செய்வாயா? 
கூலி என் இதயம்!

* 
தெளிவாகச் ச�ொல் 
‘மற’ என்றாயா? 
‘இற’ என்றாயா? 

* 
ப�ோர்க்களத்திலும் 
பூ மலரும் - அந்தப் 
பூவுக்குள்ளும் புயலுறங்கும் 
பூ - நீயே எனில் 
புயல் - நானே தான்! 

* 



கம்பிகளில்லாமல் 
கண்கள் வழியே 
பாய்ந்திடும் 
மின்சாரம் - காதல்

*
எல்லா உரிமையும் 
உனக்கு உண்டு என்றே ச�ொல்லி 
இந்தியம் ப�ோல 
ஏமாற்றுகிறாய் என்னை...

* 

காதல் 
வென்றால் - கவிதை
த�ோற்றால் - காவியம்

கவிதைதான் 
என் விருப்பம்... 

நீய�ோ ‘ காவிய நாயகி’ ஆகிவிட்டாய்...
என்ன செய்ய ?



ஹைக்கூ பூக்கள்

ரெயிலே ... நில்! 
தண்டவாளத்தில் 
குருவி!

*

மலர்களில் மட்டும் 
தரையிறங்கும் 
பறக்கும் தட்டு 
வண்ணத்துப் பூச்சி!

*

வெயில்! 
உதவிக்கு வரவில்லை 
காலடி நிழல்!

* 

கைகள் இரண்டும் 
இல்லாதவனைக் 
கேலி செய்தது பழம�ொழி - 
தன் கையே தனக்குதவி என்று!

*

உயிர்பயத்தில் 
அழுகிறது
மெழுகுவர்த்தி... 
தலையில் தீ!

*

சகியே... 
கண்களைச் சிமிட்டாதே - நான் 
முகம்பார்க்க வேண்டும்!

*

கல்லின் மீது 
தூங்கிய ப�ோதும் 
உறுத்தவில்லை 
நாய்க் குட்டிக்கு!

* 

மீண்டும் மீண்டும் 
மிதித்த ப�ோதும் 
தலை நிமிர்ந்தது - புல்!

*

தவளையின் 
கச்சேரியைத் 
தலையாட்டி 
ரசிக்கும் - மரம்

* 

செருப்பை 
உதறிவிட்டு 
நடக்கிறேன் - என் 
தாய்மண் மீது ! 

* 



ஏழையின் சிரிப்பில் 
இறைவனைக்
காணலாம் -
தயவு செய்து
நாத்திகம்
பேசாதீர்!

*

கண்ணாடியைப் பார்த்துத் 
தனக்குத் தானே 
முத்தம் க�ொடுக்கும் 
சிட்டுக் குருவி!

*

அடித்தது யார�ோ...
அழுவது ஏன�ோ...
மழைத்துளிகளே!

*

ஜனநாயகம் 
உருவாவது 
ஆயுதசாலைகளில் தான்!

*

தூக்கு மேடையில் 
மேக்கப் ப�ோடும் 
நடிகன்! 

*

உடல் நலமில்லைய�ோ 
மலைய�ோரம் 
ஓய்வெடுக்கும் ஏரி! 

* 

நீர் வறண்ட ப�ோதும் 
வயலில் 
பச்சைப் பசுமையாக 
கருவேலம் மரம்! 

* 

வறுமையை 
ஒழிக்க மாநாடு 
மாநாட்டு வாசலில் 
பிச்சைக்காரர்கள்! 

* 

ஊரெல்லாம் 
ஒளிபரப்பி 
தன் காலடியில் 
நிழல் குவிக்கும் 
மெழுகுவர்த்தி...

*

ம�ொட்டுகளின் 
ச�ோம்பல் முறிப்பு - 
மலர்களின் பிறப்பு! 

* 



இருளென்பது
குறைந்த ஒளியெனில் 
பாலையென்பது 
வறள்கானகம்! 

* 

துய்த்தெறியும் பண்பாடு
பெற்றோர்கள் - 
கருணை இல்லங்களில்! 

* 

மனதிடை  - உன் 
நினைவு உறுத்துகிறது - 
செருப்பிடைச் சிறு பரல்! 
ப�ோல

* 

மரங்களைப் ப�ோல் 
மலர்களுக்கில்லை - 
இதழுதிர் காலம்! 

* 

பூ - குலை 
கூடிய வாழை நட்டு, 
வாழ்த்தினார்கள்  
வாழைப�ோல் வாழ்கவென ... 
கிழங்கெங்கே?

* 

செத்துதான் ப�ோனார் 
தாத்தா  
நல்ல பாம்பு 
க�ொத்தியும்

* 

ஆடுகள் சிரிக்கின்றன
கசாப்புக் கடையின் 
பெயர்ப்பலகையில்...

* 

மழை
நனைகின்றது
மனது...!

* 

பல்லைக் கடித்து 
நண்பன் 
ச�ொன்னான்...
பகல்கனவு பலிக்காது என்று...

* 

வளைந்து க�ொடாவிடில் 
ஒடிந்து ப�ோவாய்...
வளைதலின் 
ஒடிதல் நலம்...!

* * * *



அழுகை எனக்குப் பிடிக்காது

யாரங்கே... ?
என் கல்லறையின் மீது 
நின்று க�ொண்டு 
எனக்காக
கண்ணீர் வடிக்கும்  - அந்த 
மெழுகுவர்த்தியை 
அணைத்து விடுங்கள்... 
அழுகை 
எனக்குப் பிடிக்காத ஒன்று!


